
A Xan gustáballe pintar as uñas,
ata que na escola se riron del. 

Ese mesmo día, papá decidiu pintar  
el as uñas tamén. 

A Xan encántalle pintar as uñas, sobre todo con 
cores alegres, alegres coma el. 
Cando as pinta, goza mirando o divertidas e 
coloridas que semellan as súas mans.



Por que pinta as uñas Xan? 
É sinxelo, non é misterio ningún:

 
porque lle gusta.



Moitas tardes, cando remata os deberes, Xan pídelle á súa 
nai as súas cores. Ela ten moitas, unha caixa chea!  
Son moi bonitas. A mamá divírtea, ela sempre sorrí,  
bícao e dállos.



Tamén a súa amiga Margarida ten cores incríbles. 
Sempre que poden pintan as uñas xuntos:
—Verde con marrón? Moi tristeiro!
—Amarelo e rosa? Noooon!
—Pistacho e laranxa!

Eses si que combinan ben!



Un día, Xan levaba as uñas pintadas dunha fermosa 
cor vermella, pero así que chegou á escola, dous 
rapaces metéronse con el:

—Pintar as uñas é de nenas!
—Es unha nena! Es unha nena!


